
 Asmu ra Gulana, der u ber endi pır khêwiyo. 
Riyê asmeni zalalo, ca-ca hewrê sıpi riyê asmêni ra jê 
puliya vore sıpe kenê. Waxto de weso, ne isu germi 
dest, ne ki serdi ver gereçino. Vortisê hire-çhor rozu 
ra dıma ewru ragınayiyo. Tania tiji isoni rê wes yena. 
Was u viliku ra her ca xemeliyo. Wertê hewazgê 
vayi de bowa gul u sosınunê tezu sanena rüyê isoni. 
Mirçıku veng �şto tê, dı-hirê bavêt ra çhivnenê. Her 
jüye eve torê xora wanena. Çhivnayisê yinu de aseno 
ke, yi ki na roza tiji ra sabiyayiyê. Pil u qıji pêro vejiyê 
tever. Nêjdiyê dı serruno, kês tersunê korona ver 
honde ke mecmur nêmend, tever nêvejiyêne. Nıka 
hên aseno ke atmosferê zımuston u harige ra mılet 
tenê kuto düri. Olaği jê vıreni sukıt niyê. Her jü karê 
de xu dıma, her jü hetê ser hervi hervi gamu dano ra. 
Jüyo ke karê xu çino, o ki na demo wes de hedıra xu 
ano. 
Mı tevera karê xu qedeno. Raya çêyi gureta xu ver, 
eve lerze wertê sılxetiye ra vêren ra. Waxto ke mey-
danê suke ra ravêri, ayê de xıskayisê bervisi yeno 
mı gos. Ravê gos pa nêkun, raya xora oncin. Çığa 
ke gamu dan ra, oncia ki nêşikin na xıskayis ra dür 
kune. Zof xori, zere ra yeno na xıskayis. Berviso de 
dırvetıno. İsu ke eve gosê zerri gos naro ser, sono’ra 
ser ke, na xıskayis sene zerro dırvetın ra qılayino ra 
yeno. İsono ke na xıskayis hesna, nêşikino ke gosu’ra 
xu meselno. Çhok nêne’ra ver ke rayê era xuver do. 
Dormê xode niadan, ala veng çı het ra yeno? 
Ju hermete nêjdiyê meydanê Suke de xu ozno’ra dês, 
ama’ra çhokunê xu ser, eve hurdi destunê xu dısmale 
na’ra riyê xu ser, wertê sılxetiye de çıtur ke zerre 
ra yeno hên bervena. Tı vanê wertê sılxetiye de ni, 
cawo de yisiz dera. Ne çımê ayê keşi vinenê, ne ki kês 
hasarê halê ayewo. Hetê ayê ser son, tenê nêjdi de 
bêveng nisen ru. Tenê waxt ra dıma xıskayisê xu tenê 
cêvışino. Rüyê xu wertê destunê xora dana we. Heto 
ke isoni eve sılxetiye fetelinê, o heti ser çımu kena 
qawıs, hawur niadana. Hên asêno ke, kêso nasker-
doği kena saye. Dodıma çımê xu sılxetiye sera bırnay 
ra, dormê xode niada. Ayê de ma ameyme têrü (têri). 
Tenê bêveng jümini de niada. Qavrağê çımu bervişi 
ver bivi ‘ra sur, mosayvi. Eve almanki jümin sılam 

kerd. Rüyê xu zof kêderın u bêdiyağ asêne. Tı vatêne 
kêdero ke riyê dina serewo, o pêro do ve arê, rüyê na 
hermete sero no ve ru. Ma hên bêveng rüyê jümini 
de niadame. Perso vıre ayêra ame: 
- “Ma koti ra jümin nas keme?” 
Cüavê na perşi mırê hên cüavo de kılm nêbi. 
- “Ma jümini eve kamiye, xu ve xu nas nêkeme. 
Bervisê tu, ju berviso de bin vi. Waxto ke mı gos naro 
ser, neşikine ke peyra xo keri, hên raya xora şeri. 
Zerê bervisê tora çıkayiso de xori têra biyêne. Mırê 
hên ame ke, tıvanê derdê dina pêro zerê bervisê tode 
reştvi pê. Kêdero ke rüyê tu serowo, o ki mırê nask-
erdoğo. Eke qeseykerdene wazena, ez tu gosdan, eke 
bêveng mendene wazena, bêvengiya tu ki gosdan.” 

Cinike sarê xu naro zoninê xu ser, bojiyê xu dormê 
sarê xode resnay pê, tenê waxt hên xo-xode eve zonê 
xu norna. Sarê xu ke dard we, roştia lamba teveri de 
hêstiri ri ra hit asay. Mavênê qeseykerdene u bêveng-
mendene de tenê dudıl mende. Zee ra xori kêsrete 
arde we. 
- “Ez ke bêveng bımani, zon fekê mıde mose-
no, harmorê mı beno. Lesa mı perç u pufêl bena. Ez 
derdunê xu cên zerê sewe de fetelin, riyê asmêni ra 
astaru rê qeseyken. Sodırane ben tever, dar u kêmeri 
rê, theyrunê yavani rê qeseyken. No sene hesero 
ma tede nia mendime? İson çıtur nia xafıla gırane 
biyaro’ra isoni ser? İsoni rê sebıbo ke, isu nia honde 
isoniya xora düri kuyo? İsoniye hetê avê-şiyayene 
ra, hetê ilimi ra xu goynena. Ez yimu ken ke, waxto 
ke isoniye hona çor lıngu ser feteliya, o waxt jê roza 
ewroyene barbariye nêkerda. O waxt heto jü bilase-
vet zulımdiyayena hetê bini rê lal u khêrr nêmendo. 
Zulımo ke ame ma serde, dar u kêmeri rê ke qe-
seykeri, pêro vıleşinê ru yenê war. Zar u jivatiya yê 
mazlumu... Waxto ke wele kute gosunê mı, xora ju o 
waxt gosunê mıra cêvışiyo. Hondo ke ro ra nêbine, 
na jivatiye gosunê mıra kêmi nêbena. Çiyo ke mı eve 
çımunê xu diyo, o ki hên...” 

Waxto ke qeseykena, lesa xu cêra ve cor tey reze�na. 
Verê çımunê xu hito. Xu sero riyê asmên ro niadana. 
- “Niade tu vinena? Ma sera astarey nêasenê. 

Çı waxt ez derdunê xu biyari’ra zu, mı sera asmen ra 
astarey benê vindi. Dêma ez çı cano polatrawo ke nia 
hata roza ewroyene payra mendu. Herv ke va; jüya 
nêbiyayiya... Ez ke torê hurdi-hurdi her çi qeseyk-
eri, zerê tu damis nêdano. O ruval ra hondo ke ri ra 
qeseyken... Howt bırayê mı eve zav u zeçê xora, eve 
heşiriye amey kistene. Awa ke amê’ra hermetu ser, 
zonê mı nêcêreno ke vaji... Mı, eve domonunê xu 
u mêrdê xora, ma besekerd canê xu xelesna. Ma xu 
est destê Tırkiya. İcawu ki marê retiye çineviye. Ma 
qerar da, hetê Ewropa ser kotime’ra rawu. Heşiriya 
ke ma yi rawu ra diye, a ki ma vira nêsona. İsono 
ke eve diyağ kot’ra rawu, tayê rawu ra qırr bi. Ma yi 
hên ververê rawu de kerdi hard. Teyna welatê ma nê, 
mavênê welatê ma u ewropa marê bi mezelxane.“ 
Wertê qeşi de ge-gê yeme têrü. Dêma kêderê zerê xu 
rüyê mı sera vinena ke, vana: 

Höynê na dina 

Kam vano; ma re mano

Berexo

Rayi qeydiyê 

Herdê dina 

         Dı asman na têpiya Eyopa ra xebere amê... 
Asma sı�ene nê, asma sı�ene nê hama na asma pey-
ene de kuti biyu halo de şia. Rocê mı çê de, cılle de 
verdêne ra. Qe xora nêdiyêne ke beçıkha xu bılewnê. 
Muya mı ke mı sêro bırecê�yêne, mırê hên amêne 
ke, koyê rıjinê, hillê yenê gındırê cêr benê. Nêzon ke 
mırê çayê nia bi. Na bêtere koyti ra amê wekha mıde 
veyciye. Asmewo ke niyawo. Kesê de mı ki çinno ke 
mı seru ber ya kero; halê mı pers kero u jü çare salıx 
bıdero. Na naçariye ra mı bıreynero ra. 

 Suke de, zê serê kowê de berzi thıp u tey-
nawo ez. Hama teynaêyna mıra, zê teynaêyna kowê 
bêrzi weşiye nê, neweşiye aferina. Endi omedê mı ki 
bırriyaybi dina ra, isananna, çiçêga nêwe roweyaye 
ra, weşiye ra. Pede pede waxti ki kewtêne temiyan 
ra. Endi bese nêkerdêne ke tariyê sodiri be tariyê 
verasani jübini sera cia bıkêri. Perroc keyo, cemasani 
keyo ne zanıtêne ne ki nıqıtnêne. Roc be roc her çi 
mıra, mı ki her çi ra kewtêne düri. Dı asmê ravêri ez 
Komela Vatekariya  Hekatu de, lewê embazanê xode 
biyu. Eyopa re gureyêne; hêkatu dêne arê. Nê, nê. 
Eyopa hunermend-tunermend nêbi u hunermendi-
ye ra ki qe hez nekerdêne. Fêl u emelê xu; hirıs u 
heşti de waya xowa ke biya vindi, aye diyayene biye. 
Na babet ra saraya xode Komela Vatekariya Hekatu 
naybi ru. Phancas kes bime na Komele de. Heştê de 
dı dolna amêne pêser. Çıko ke heşiyayime u nuso, inu 
wendêne. Eyopa ki gos nêne ser u pêyniye de heqa 
her hêkate de kritik kerdêne. Senê isanê bi, cıra hirê 
sey serri şibi, hama zê azebo de pêt bi. 
O çı mezgo onek, o çı khavo de xori bi eyde. İsan sas 
biyêne mandêne. Ma hên guman kerdêne ke, lewê 
hurdêmena gosan de horiyê estê, ya ki serê gosan 
de horiyê ramerdisê yi qesanê ma qeyd kenê, ey rê 
pıspısnenê. Hama no gumanê ma mabênê made 
lax seru biyêne. Ma ke sı�êne şibime saraya Eyopa 
de Komela Vatekariya Hekatu rê qeyd bime, a sure 
mejilê Eyopa seru, gurekarê saraya Eyopay malumat 
daybi ma. Ni malumat ra têpiya, ma musaybime ke 
Eyopa keso de ğerib biyo. Neçe neçe qeday u belay 
amê êy serde, neçe neçe feqıriye u bekesiye anta, neçe 
neçe derd u dêci ver de jibo...

 Kılma xu; onekiya mezg u xoreyêna khavê 
Eyopa wertê ni betaleyenan ra gojiya u veyciya mey-
du. Çı esto ke, raveri weşiya Eyopa de vora gonıne 
werdene dayêna çiya de muhima. Piyê Eyopa’y ke 
hatê dewleta tırki ra amo çiştene waxtan ra waxtê 
zımıstani, rocê Xızıru biyo. Eyopa hona howt-heşt 
serran de biyo. Serre; serra hazar u newsey u çewres 
u howt e (1947) biya. Eskerê tırki eşto dewe serde. 
Ciamerdu be cêniyu, domanu be kokımu ardê ra jü 
ca. Cêniyan rê heqıret kerdo qomutani. Cêniyu ‘be 
zoriya kerdo warway, owke phıskna pıro, cırê işkence 
kerdo. Piyê Eyopa ki -nia ke biyo- thamışd nêdo. Xu 
eşto tıfangê jü eskêri, cıra tıfang gıroto no qomıtani 
ra, qerşune çare de saniya cı. Qomıtan ke çişiyo, dıma 
dewecu be mabênê eskêri de qewğawa da gırsı vey-
ciya, xêyle ramıta. Eskeran ra ki, dewecan ra ki xêyle 
kêşi merdê na qewğa de. Pêyniye de eskêru dewe 
gureta bınê bandıra xu, qontrol têpiya kewto destanê 
eskeranê dewleta Tırku. Dıma dewe kerda thal. 
Eskeru meyitê xu guretê berdê, dewecan rê ki meyiti 
wederdayene kerda tomete. Muwa Eyopa Eyopa rê 
vato: “Su, a vora ke ‘be gonia piyê towa biya sure, aye 
ra lepekê bore...” Eyopa şiyo a vora gonıne ra lepekê 
werdo. Werdene amaeyna vore ra têpiya, rawa weşiya 
Eyopa, weşiya binan ra bırriya ra. Kılma xu awa ke, 
Eyopa mordemo de nianeno. Çê ra teber nêbiyena mı 
ki na mesele serowa. Eyopa mırê vat bi ke; “su, su çê 
xode fınde, qe teber mebe. Hata ke ez xebere nêdanu 
tu, ni gurekaranê Komela Vatekariya Hekatun de ki 
irtıbat mekuye...” Nıka ki xebere amê. Sonu welat. 
Eyopa mıra welat-şiyayene wazeno.

II

 Amayena xebera Eyopa dıma dı roci vêrdbi 
ra. Nıka Saraya Eyopa derime. Ver dormê mı pırrê 
kokımano. Hata ni serranê xo, mı kokımê nianeni 
dormê xode qe nêdiyay bi. Xora çiyo nianêni rê im-
kan ki çine bi. Çı ke, no dewro ke ma teyime, ni dewr 
de mordem ke kut phancas serranê xu, yeno hewn �-
nayene. Verde ra nia nêbiyo. Mejilê isani çıqa ke derg 
bo, derg bıro, zanayişê isaniye de na dergêni problem 

nêbiyo. Nıka dewr vuriya ra. Çı ke isaniye keşf kerd 
ke, merdene çina. Dina u thon ravurnayene esta. Na 
hekmete ilm ra ravêr raya Heqi de amêne zanayine. 
İlm badına na hekmete ferq kerde. Hama ni kokımê 
ke nıka dormê mı derê, mejilê peroyinan ra  phancas 
serran ra zêde waxt vêrdo ra. Hên aseno ke, Eyopa ez 
kerdbi wertê çiyê de takkeyêni. Talkê-tulkê xu aca de 
fındero, nawo Eyopa ber (çêber) ra kut zere. Kokımi 
pêru wuşt’ra pay. Destanê yê hergu jüyi de, astık ra jü 
therke estbiy.

 Eyopa tenê ke beri ver de fındet, ebe çımanê 
xoyê çaquna maro sêr kerd, serê xu na ro, dest sıkıt’ra 
ma, vat; “ronışerê. Pawan mefınderê.” 
Kokımi pede pede nişti ru. Hama ez nêniştu ru. Çı 
ke ez sas u kas biyu. Eyopa ebe janê Xızıriya qêsey 
kerdbi u mı ki fam kerdbi. Na hekmeta de zobinaye 
biye. Hekmeta de nêbiyaye biye. Çıton beno ke mor-
dem ebe hesarê cı nebiyayena jü jain fam keno. Na 
hekmete aca de fındero. Eyopa ama, bi nejdiyê mı u 
mırê vake:
- “Tu rusneyime welatê mawo vindbiyaye. Xu 
hazır ke. Meste kuna’ra raye.”
Mı ki cıra pers kerd:
- “Welatê sıma koyti dero?”
- “Çımanê xu pêrocıne!” 
Mı çımê xu cınıti pêro.
- “Çar gamu berze u çımanê xu ake!” 
Mı çar gamê xu eşti u çımê xu kerdi ya. Jü locina 
adırdewnebiyaye de amu têri.
- “Zerê locine ra cı kuye!” 
Locine ra kutu zere.
- “Nıka riyê xu peyser açarne!” 

Mı riyê xu pêyser çarna ra ke, çı bıvini. Wertê jü deş-
ta de husk u hole deru. İsıziya, tıph u teynawu. Cond-
ey ra merdey ra kesêde - kusêde xu çinno. Dormê 
xode reyê çerrêxiyu. Hetê zımey de koyê vorıni bi, 
hetê veroc de bırro de xofın, hetê rocdayi de jü derx-
ane, hetê rocşiwari de hata tira asmen deşta husk u 
hole biyêne derg. Aylimê dudıl de mandu. Dıma koyê 
vorınu sana verê xu, gınu’ra raye. Xêyle waxt deşta 
huske ra şiyu. Dı sewi mı sera vêrdi ra şiyi. Dı sewan 
ra dıma, lêlê sodıri de mı xu resna kowu. Mı xu resna 
kowu ke gılê jü koyi de jü adır kut çımanê mı ver. Mı 
o adır sana verê xo, kas ra gınu’ra raye şiyu. Xêyle ke 
şiyu adır bi vindi, zorê senık, zê luliya tıfangi asêne. 
Tenena ke şiyu, xusayısê jü çhêmi ama, pırrê gosanê 
mı bi. Aca de niştu ru, tenê areşiyu ra. Tenê dotê 
mıde jü milçıke dest kerd cı çhivê. Na deşta husk u 
hole de milçıka nianêne, bırro vesayê de zê jilê tezey 

omêd pêda kerdêne zerriya isani de. 
Tenê ke hên roniştaye fındetu, hewn nişt çımanê mı. 
Pheşti ser merêdiyu ra. Hayleme ra têpiya wuştu ra 
ke, verê koy de jü dewe deru, lewê adıri deru, veyve 
esto. Dowul cınino. Veyvıkê golige serde ra, zamay 
hafsarê golıge gureto pê, hetê ma ser yenê...

tariya

Na roze; roza vayiya

Payizo,

va yeno

        Ma ke ameyme riyê dina, qum kerdo bınê ma ra. 
Ma, eve paç piştime. Pê dang gırê dayme. Hêlanek de 
sanayme ra. Sıtê manga bore u bıza kole do ma. 
Rew kotime ra lıngu ser. 
Ma, domonênia xo de zerrê çêyi de nêvınetenê, soder 
biyenê tever, kay kerdenê, hata ke bi sonde. Key ke lêl 
kot, heni amênê zerre. 
Ma, xalkêke, kêmereke, phiz, çhêl kay kerdenê. Rêsê 
ra xo rê sançıla vırastene. Pelgunê kıtavunê khanu 
ra tayarey vırastenê, vejiyênê ro cao berz, perrnênê 
ra. Zımıstoni eve lastıkunê khanu vore sero xo qişt 
kerdenê.
Dina vuriye...
Nıka domoni têlefon dest de zerrê çêyi ra tever neve-
jinê. Bêçıkê domonu têlefon sero boyna qişt benê. 
Dina, zerrê têlefoni de ra. 
Ma ke kay kerdenê, xo kay de kerdenê vindi, her çi 
xo vira kerdenê, çhılmê xo kerdenê iştiyê xo ra. İştiyê 
ma biyenê şia o sote.
Mua ma ke kıncê ma şütenê, ma zerre ra tever nêve-
jiyênê. Key ke kıncê ma bi huşki, kerdenê pay. Zovina 
kıncê ma çinê biy.
Ma, wele de kay kerdenê, hardi sera xo qişt kerdenê, 
kıncê ma pey ra çhêrr biyenê, canê ma osênê. Ma 
serm kerdenê, çot çot rae ra şiyenê ke kês peyê ma 
mevino, hata ke kıncê ma pol kerdi.
Dina vuriye...
Nıka muaê domonu pêşkire cênê, domonunê xo 
dıme ra fetelinê. Domoni roz hirê rey kıncunê xo 
vurnenê.
Dina vuriye...
Muaunê ma eke veng‘a ma dênê, vatenê,
- Erê/ero tu kotia?
Nıka vanê,
- Aşkım, nerdesin?
Naza “aşkım”, haza “aşkım”.
Dina vuriye...
Zerrê qesu bi thol.
Postali lıngunê ma de çinê bi. Lıngê ma goni - 
gonaşir de mendenê. Rozê ke piyê ma xo sas kerd, 
ma rê cıtê lastiki gureti, ma lastıki seveknênê, qemis 
nêbiyenê ke pay keme.

Tenê ke bime pil, şiyenê bıjêku, şiyenê mali u gau. 
Sata ma çinê biye. Ma waxt eve şiya daru, eve şiya 
kêmeri pêmıtenê. 
Tenêna ke bime pil, ma korek, faşila uwe dênê. Khun-
ci, lazut ver de vınetenê ke kêsıki cı mekuyê. 
Ma toxım estenê hêga, çinıtene, cün çarnênê. Genım 
berdenê, areye de rıdenê ra, areye de pofıke potenê.
Ma axure ra pê sepete zılv berdenê hêga. Sılh koka 
vılê ma ro şiyenê. Aspıji kotenê ma. Ma pê çile sarê 
xo şütenê.
Şiyenê, koli ardenê, pê qatıre. Mali rê velg bırrnênê, 
zımıstoni vore de derze ardenê.
Ma serê boni de kotenê ra, astarey mordenê. 
Gıra’ gıra’ gınayme puru ke kıncunê rındeku, çêney 
kenê pay. Fiştanê çı�exaşi eve qeytan. Çımê ma pa 
mendenê, qemis nêbiyenê ke tey nia dime.
Ma, eve mosu ra pia azna kerdenê. Zaranci kerdenê 
weyiye.
Ma zur nêmısayme, tenê xıravêni ki kerdenê. Zel 
pey ra kerdene ve welenge ra, verdênê ra, perrênê ra, 
şiyenê. Beqe pey ra puf kerdenê.
Ma dızdêni nêzonene, hama heni zonênê ke bostanê 
her kêşi yê mao.
Weşiya ma heni rındek viye, heni ki gıran viye. Zu-
lmo ke qomê ma diyo, hesna, gos da heni bime pil. 
Roê ma bi dırvetın. 
Ma Tırki mektev de mısayme. Dest u bêçıkunê ma 
xêlê dez di. Uncia ki caê roê ma de Kırmanciye 
mende, vindi nêbiye. 
Hem şiyenê mektev, hem gureyênê.
Ma çıqaşi ke eve feqirêni bime pil, çıqaşi ke soder - 

Waxto vırende aşiru wertê xo de zaf dove pêro. Avasu 
ve Demenu ra ke dane pêro, juvini ra zaf mordemu 
kısenê.
Rozê Avasu yêne male Giniye bene, deso dı morde-
mu Mamedu ra kısenê, hetê Koê Ozizavdel, vıle
Mısk de. Reyna yenê peye Giniye de cênikê mali de 
bena. Mali danê are, cenikê ra vanê:
‘‘Sılo tuyo Sur kotiyo? Bêro malê sıma bero bıxeles-
no!’’
A vana: ‘‘Nıka ey ke xêvere guretê dı gami de pê sıma 
ceno!’’
Avasu, mali cene sone. Sılo Sur hetê Harşiye de
beno. (Harşiya Demenu) Xêvere cı re sona. Sılo Sur 
tayine keno top kuno ra dıme, sono hetê Petêre de
haê bıne goze de nu wene. Mal ki uza çêreno. Sılo Sur 
ve qolê xo ra yinu uza kısenê, mali cenê
cerene ra sonê.
Hese Ale Cıv ve lazê xo ra piya tey viye. Hese Ale cıvi 
yinu rew vineno, vozdano, vejino ro goze sero
ho dano we. Tıfonge xo têy viyo. Nêtho ro ke Sıle Sur 
ra no. Sılo Sur yi mali ke kene top sone; Hesê
Ale Civi goze ra yeno war. Pesewe viya, wertê meyitu 
de nia dano, lazê xo puçu de naskeno, ceno
keno poşt sono. Ho ra ju lazê xo biyo.
Na kılamê eve şuarê lazê xo ser vata. Hese Ale Cıv 
Zağge Qırğura wo.
Hemedê Mırze Sili vata, o ke şiyo haqiya xo, lazê xo 
Mıstefay vata. Mıstefa ke sono haqıya xo, lazê
Mıstefay Hemedi vatê; mıki video ont, zone ma ser 
nusnê
Ahmet Güyildar (Hemede Mıstefaê Hemede Mırzê 
Sil)
Onder bıne ondera Pêtero.. de dılo weê rozê...
Ax da bıra kemero
Hese beno rast çhor gami vozdano.. de dılo weê 
rozê...
Vano Ali ve mı dımero
Vano sıma ke sone mı vera selam ro domonunê çê 
Qeme Ali kere.. de dılo weê rozê...
Vaze lazê mı mêkıso têy heşir berê
Vano bao Sıle sür destê kerdo cı.. de dılo weê rozê...
Nêverdano lınga mı de lınge ra viero
De Ali Ali Ali... de dılo weê rozê...

Meraqe aşirune Zağgeyi cı re kerdo mero xali
Onder bıne ondera Petero.. de dılo weê rozê...
Da bıra heniyo serdıno
Sey Rıza vano çiyo ke ma do gola Desimro... de dılo 
weê rozê...
Da bıra cıra toz vejino
Mexsus vano huranayise pire mı zoro... de dılo weê 
rozê...
Hurenayise pire mı cetıno
Sey Rıza vano çiyo ke ma dovê gola Desimro... de 
dılo weê rozê...
Cıra toz vejino
Haqo tu ve xezevo gıra nêde..de dılo weê rozê...
Deso dı yine ra çutir ju çê nino
Vere tıfongi bıcarne kara Ağdadi, de dılo weê rozê...
Hala imdat corde nino
De Ali Ali Ali... de dılo weê rozê

Meraqe aşirune Zağgeyi cıre kerdo merêo xali
Onder bına ondera Pêtero.. de dılo weê rozeê...
De bıra lêka vamê
Sey Rıza vana &quot;çuyo ke ma dave Gola Desim-
ro.. de dılo weê rozê...
Ma berdime gola Desimde kerr dime damê
De Ali Ali Ali de dılo weê rozê...
Derde dina zofo ez seweta tu bınali

Bırr hemu çiyê mao xorto; mawa mao, piye mao, çê 
ma...- vat, kokımo ke leyê mı de nişto ro; kut qesun. 
Her ke şi biyenê zulemethiye. Tici, deşta ke cêrun de 
bibi derg, tırincê xo i caun ra anti bi. Hama, tırincê 
xo bırro gırso ke peyê ma de zê cuxê suri erciyo serê 
darun, ebe sızına vay ra hurdi hurdi lewiyenê. Wextê 
de kılmi ra dıme, hemu caan ra tırincê xo anti, biye 
vindi, şiye. Henda, a waxt her çi vuriya. Deşta ke heta 
nıka weşiya xo ramıtêne, lewiyene, veng vetêne 
henda merde biye. Ebe mızğelêo tenık u sıpê ra 
muniyay bi. Çıko ke verva ney, her ke şi ro verdiyene 
bırr ro. Dare ke sodır ra be nata hende ke ğuleğula xo 
biye, nıka; qesey kenê, zırçenê, tadinê, destunê xo ver 
va jübin kene ra derg. Teyna dari nê, vaso ke hard de, 
velgo husk, sınci, vasê dergoçkıne ke pıloşiye lesa 
darun ro, heta sungê qewey be kevzo hewzo khesk ki 
amay bi ra xo. Tı vana çiyê be haylemewa lewiya, 
zelemeliyê da vengi kute tê, çengê bırr ro verdiye de 
yemê teberi. Mı heni zanene ke, peyê ma de sukê da 
gırse yena ra xo. Xafıl de (yek de) zê işaretê guretena 
heywanun ki bi ni ahengi (na zelemeliye) miyan ra. 
Vengê mirçıku, zurryıs, lıngê ke be lerca vaz dane dar 
u bero ke bınê inun de şikino ebe vengê inun ra 
verdenê jübin dıme. Geganê jibayiso ke zê kardi 
niseno serê zerriya isani zê i, reştêne deşta vızgeye 
çhırr kerdêne. Dıma, vengê kelebuti be xırrayişê 
dergi ebe na tari ra piya, zaf xofê do xırabın daenê 
Suka ke yena ra xo, ae. Taê dot ra ostorê mıno ke ebe 
hers’a lınga xoa verene ra herremus veceno, kırkıriya; 
sarê xo hetê mı ser çarna, zê nalayişi vengi veti. Peyê 
coy, ancia cêra çerêy ser. Kokımo ke leyê mı de, zende 
xo sanay bi zaniyanê xo ser nişti bi ro cığara antêne. 
Ververê lewunê xoê qermoçqunu ra cêr adıro ke 
saniyene ra zobina jü suriye daenê herdise. Çımê xoê 
ke nêne were kerdêne qıc, hên pıspısnene; gegane 
çarnenê phozkanê lıngune xo ser, gegane ki çarnenê 
rüyê mı ser. -Hemu çiyê ma xorto, çıkê ma ke esto, 
çıkê ma ke çino, bırrê mao… -vat qesa gurete de. 
-Bırri, çê xo ra daêna rınd naskenime, her dare qerê 
ma, mawa ma ra zêde anto. Dewa ma, bırrê miyan de 
biye, darun dormê zê deşi gureti bi. Ma ey ra qeyir 
zobina dinaê nêzanenê. Waxtê domaniyne de, arebê 
gaune ke ebe darun ra ma vıraştêne, i be velgê huski-

ya kerdıne pır, kay kaykerdêne. Peyê coy waştêne ke 
piyunê xo rê destdariye bıkerime, leyire devune ke 
biyenê vindi, rew rew bêters kutinê geme miyan, i/ê 
sae kerdenê. Aca de ma qet vindi nêbiyenê. Caê ke 
ma nêzanıtenê, i caun de ki ma rawa xo reet vetenê. 
Lizge kê şikiyê, qoncıke ke demdiye, inun rae salxo 
ma daenê. İsan çê xo de caro beno vindi? Her ke 
bimê pil, ma fam kerd ke bırr, ma rê zobina çiyoy ki: 
mianê ma o piseno têra, pizê ma o keno mırd, dar u 
berune çê ma ey daene. Bêbırr weşiye ramıtene! Ma 
çiyo nianen, qe aqılê xo nêardene ke. Kokımi, guret 
pe. Destê xo rece�yene. Tı vana cı ro çiyê bibi. Çımê 
xoê bêdermanê qıci heştiriyana pır bi. Riye xoê 
qermoçıkın de sıvki daêna zêdiyay bi. Waştêne ke 
çıyê vaco, çıko ke sênê xo qepeşiyene, kerdêne ke 
bıxenekiyo. Rü ra, ververê feki ra, çımun ra, heta her 
caê lesê ra decê rışiyene piloşiyene mı ro, ez thafal 
kerdêne. Bado, se ke çiyê kuto guli, o gulia xo ra 
kerdo teber, hên xafılde be vengê berciya: -Xorto, 
destê mara bırrê ma gureti, ma bêbırr verdayme. Ma 
bêdarê verdayme!.. – vat, zırça. Peyê coy destê xo 
berd sarê xo. Sapqa xo peyser de, porro xowo sıpê 
peguret. Heni waxtê mend. Ez, zerrê eyo ke kerkeşi-
yo, se niseno, i ro nia danu, zê çengele (lınga) saeta 
deşi çıton beno sekun ae vinenu. Cığarawa ke ama 
nişta lewun ra, eşte. Hersa xo ra wele sane ro, xo 
nêçarna rüyê mı (çımê xo mı ra remnay), be vengê 
nermiya, nia vat: Piyunê ma, khalukunê ma ra; ma ki 
piyunê xo ra, çı ke diyenê hên kerdenê, zê inun 
weşiya xo ramıtenê. Naê ra biyenê sa. Xo ra nêzanene 
ke serê hard de çiyê do bin esto-çino, sa nêbime. Karê 
ma pêro, emanetê ke daiyê ma lacunê xo dime 
(daime), vacime “sıma ki nia bıkerê”, hêni zanenê. 
Desto ke teber ra yeno, ma çı zana ke ninun pêro 
keno têser u têbın ra, ma qe aqılê xo nêard ke… 
Rocê, ma hesna ke hokumati jü şirkete rê, cor serê 
geme de musada gurenaişi da, no çıko çıbılao, 
nêzanoğeyna ma ra, ma gos panêkut. Hona zêde 
nêverdi bi ra ke dotê geme de, jüyê be jüyê dari gınay 
war ro, her ke şi zerrê bırr de caê rutey ki bi gırs, ma 
a taw fam kerd ke thufanê ama ma ser; hende ke 
qeweta ma esta ma cat kerd ke xo ra dür �me. Hama 
khulo ke gıno be geme ro pedê ağme bi, bınge guret. 

Darê çül qedımiyê-gırşiyê ke ma ververê inun de xof 
kerdenê; zê ed u cedê xo cı ra antêne, lesê khanê 
qedımi têdıme têdıme demdiyenê, caê rutey roc be 
roc zêdiyenê. Domaneyna xo de caê ke ebe zor u 
zerpa maben ra vêrdenê ra, tici halbe hal nêkutêne cı, 
i cay nıka biyê khırr u rut u rapal. Ni caê rutey sero 
teyna vasê deweşiyay be qısıkê hurdi asenê… Bado 
na dırbetiye, guriye, rêm kut cı, der biye, ame reşte 
torcenunê dewa ma. Ma pêro piya verva cı fındetime 
ke torcenê do xam ni caun nêkuyo. Ne perun ne ki 
xofê, nêşikiyene darunê ma ma dest ra bicêrê. Hama 
şirketi; hengê, damê heneni çarnay ke, nêşikiyayme 
ke koliyanê xo bıroşime. Kerangi, xetıli, ustıni ma 
dest de mendi, ebe erzan’a day şirketi. Bêkar u gure 
ra, taê xortun cat kerd ke kêberê şirket de torcenu 
bıgurene, ma pêroyine, vat ke nêbeno! Çıko ke, bado 
bırr rê ma, lete be lete, destanê ma ra guretene rê 
bime razi. Xorto, ma dewucime. Famê ma vırenıye 
ser nêsono. Şirketi ma rê vat ke, ni bırri sero çül 
sistemê peyên ra gurinime. Yelmê bırri niaro, vat. 
Sıma besênêkenê, vat. Belkia ke raşti vatêne. Hama 
budelayena ma ra dest payê ma, ma ver de verdaene, 
heqi ra reva biye? Ey cayileyna ma, feqireyna ma, 
sanê keşikê xo ver, keşikê xo kerd pır. Qe meramet 
nêkerd, düyê ma de wend. Henda cao ke domaneyna 
ma, xorteyna ma vêrda ra, i/ê caun ra be zaniyê 
zerriya bele’a fetelinime. Xorteyna mı de, waxto ke mı 
çêneke remıti bi, a taw jü dare est biye mı pheştia xo 
sanay bi cı, çar isanan de daybi pero. Lesa ae de a gun 
ra hona reça dırbetiyanê qersunun fındetaiya. A ke 
demday, hên düri ra fındetun, pıro nia da. Mı heni 
zanene ke jü qorê mı, jü bajiyê mı bırnenê. Çı ma 
dest ra yeno, xorto? Heştiriyê çımunê xo kerdi pak, 
lingê xo serê vasê huski ra ğız kerdi, kutun düri. Her 
çi, her çi qeydiyay bi henda… Rüyê do huyayiş ma 
keşi de nêmendi bi... Dewe ki henda dewa verêne 
nêbiye. Ma kokımun; a dewe nas kerdene de çetıniye 
antenê. Na, dewa ke dormê xo dêsê darınun ra 
muniyaey, dina dür biye, a dewe niya… Nıka ververê 
raa suke de, zerrê jü kozikê de, karkerê şirketiyê xami 
rê çiyê werdi be sımıtene rotêne. Ni ki, zuzağanê 
dewe de qostax qostax feteliyenê. Hama phanç ses 
sey darun ra letê de geme est bi ke, dewe pêro, 
merdene ke bıbiyene ki nêwaştenê ke bıroserê. 
Henda be ney ra mao kamiya xo bıramıtêne. Nae ra 
tepiya, domanun qeyert bıkerdenê ke, qalê bırriyo ke 
piyê ninun kenê, i/ê bırri bıvênerê. No, dewe rê 
yadigarê rocanê verênun bi. Ma ra qe keşi nêwaştenê 
ke kesê dest naca ra kero. Hên asene ke, şirket ki 
tersu ra ravêr nêşiyene. Seweta menfatê xo nêwaştene 
ke ma tenge �yo. Naca xo dest vernaene rê hende ki 
hewes nêkerdêne. Hama ma be tersa vatêne no kar 
zêde derg nêbeno. Çıko ke hên bi, eşiyayme pe ke, ni 

rocanê peyênun de, dar u berê inan rê kermi küte cı, 
xeyle ziyan do be cı. Şirketi cat kerdêne ke, bınê ney 
ra veciyo. Jü sodır (rocê), dewe ro xeberê ağme biye 
ke, gemê ma rê ebe torcenan ra isanê şirketi kute cı. 
Her kes çê (kê) xo ra vecino, ancia kono zerre, çê 
embiraynê xo ser vezeno, zuzağun de ebe sas biyaene 
be lerca şiyenê, amenê. Hama na sasbiyaene senık 
ramıt. Gıranıye nişte pêronie ser, waxto ke ebe 
murıjiyaena qerarê daenê cı, gıraniyê da qefçıla 
henêne peskarê isanun biyê. Ma pêroine zanıtenê ke, 
se�anê ke meteris derê, qersuna xoa çül peyêne nane 
pa, dıma mırenê, zê inun ğayis bime. Zê i/ê se�ani 
ververê lewunê ma ra jü deco de bêxut est bi. Ninay, 
zê kerga ke fekê lüye de, ya ki zê miya ke ama verê 
kardi; zê ae lebetiyayina çül peyêna yê ma, xorto!.. 
İnay ki rınd zanenê ke xêrê de nae çino, hama...- 
Kokım taê fındet. Vao de luk veciyay bi. Lızgê bırri 
pêro, velgun pêroine veng daenê, zırçenê. Ni vengi şi 
bi, vengê de dengızê vaini; dar u ber zê kerkelanê 
(pêlanê) gırsun, amenê war, biyene berc. Mı hên 
zanene ke, bırr gıneno ro mı ser. Gegane gurrayisê 
kokımi biyenê berc, biyenê nızm; têdıma meqemê xo 
vurnene, qesê kokımi kerdêne gırs, tadene be xoa 
kerdêne têwerte. Qesê ey, cınayisê qawala ke orkestra 
miyan de zê vengê ae vengunê binun ser ra mı artle 
nêkerdêne, hên hesnene. Kokımi ancia qesey kerd: Çı 
waxt ra nato ke, ma bêvengiya çiyê ke eşte zerrê xo, 
i/ê pêro eşiyay xo; decê pêroine piya hesna. Ni deci, 
xorti, kokımi, cêni be domanun ra pêro piya kerdi 
garana vergun. Be torcenun be uşiran’a qelebiyeyme 
zerrê bırri. Karkerun hona newe sı�e kerdi bi. Ma 
vat, se ke dest dare ra nerê, mawa sıma salxo sıma 
danime; fındeti. Senık bi, çiyê do nianên nêpitınê. 
Desınde, hemu çiyê xo day arê verdi ra kişta bırri. Ma 
ki bınê darun de, verva inun niştime ro. Xo miyan ra 
jü, memurê dewlete rê rusna suke, hokımati ra heta 
ke kesê amê, ma pit. Na pitene heta san devam kerd. 
Heta san ma fek nêkerd ya qesey nêkerd. Memurê 
dewlete xeyle waxt ra tepiya, leye de ebe mordemê 
şireketi ra veciya amê. Leyê ma ra verdi ra şi, çawusê 
serê karkerun de qesey kerd. Peyê coy memurê 
hokmati, cendermeye ke çut kişte derê, ma mus-
nayme inun: - Ninun na bırr ra teber kerê! Vat. 
Memurê şirketi, karkerun rê: - Sıma kar u gurê xo de 
nia de! Vat. A waxt dewıci; cêni, cüamêrd, sarrê dewe 
pêro bilıgane, jübinan de bêqese u quseyê, sıma vanê 
jü dest ra idare bene, hên, a lınge hurendiya xo ra xıl 
day. Çımê xo cınay pero, iye ke dustê inun de fındete, 
verday inun. Koli, dımê torcenun, dariyay we, niyay 
ro. Zulametiya saniya ke nişta bırri ser, şiya ae de 
hendo ke qılatiyê isanun erciyenê pêser. Jibayis u 
nalayiso ke fek de hepıs biyo i ra qeyir, isan zobina 
thebayê nêheşiyene pê. Zêde waxt nêvêrdi bi ra ke, 

karkerê şirketi, tek be tek bi vindi şi. İyê ke peyde 
mendi, remay, xeleşiyay. Hama memurê hokmatiyo 
vêrê gırs, hende ke hata dewe rema, aca de banê de 
dewe de xo dard we, çêber pey ra guret. Ma ki zanenê 
ke henda hemu çi qeydiya, ney nae ma rê nêverdanê; 
hendi ma dest ra thebayê nêno. Ma kare xo qedenay 
bi. Nıka ma do bıpime. Hemu çi zê pitaena ma bi: 
Roca bine cendermeye ke ame, domanun be dakılunê 
pilun ra qeyir, cêni, cuamêrdun sarrê dewe pêro pe 
lawun ra gıreday berdi suke, memur ki xelesnay. 
Bado mı hesna ke, xortun be cêniyan ra, bano ke o 
tey biyo, heta sodır sano kemerun ver. Çiyê nêker-
daene ra, destbera xo be çiyêa niyamaene ra sas biye, 
hên kemer kerdo. Zê seytan kemer kerdene… Cat 
kerde ke hersê zerrê xo ebe ni haliya dewna kerê... 
Feqıri. Kokım hes bi. Va fındeti bi. Bırr ra, hên xori 
ra vengê amenê. Serê darun de, �stanê da toxamiya 
derge ebe pıse pısêa feteliyenê. Velgun, piyanowo ke 
zerrê odke de vengu veceno, zê venganê zerrê a odke 
vengi kerde tê; mıremıre xoa lewenê. Bırr, domano ke 
zê devê de gırşiyo, zê ey hewnê xori de bi, ni vengi 
helme i/ê bi. Kokımi cığarê da newiye �şte cı, uşt ra. 
Heto ke nêzanenun, a heti ser gıran gıran şi. Ez ki 
niştun golga xo no bırr ro ke hewnê xori dero zulem-
atiya tıng u tariya ey gıran gıran biyun derg, şiyun.

Bervêne ez, 

Jülide u Dilane koti bınê harmanê pirika xo, dae 
rauştene gıran gıran berdi zerre. Teyna kokume nê, 
çêneki ki berbenê, heştiriyê çımu bêveng bêveng 
amenê war.
Se ke koti zerre, Fidan Xanıme çêneku ra biye ciya, 
şiye, çêberi u pelgê pençeri caday ame caê xo de 
nişte ro. Çitiga/leçega serê sarê xo vete leyê xo de nae 
ro, ebe destê xoyo raşti pe vılê xo mişt da mişt da 
vat: “Daa endi damiş nêben, sarê mı barê do gıra-
no miyanê u harmanê mı rê, vılê mı vısino vısino... 
Her dem wazen rameredi. Nêşikinane ke xo ser ro 
vınderi.” Torni hurdemena xa�lde amey leyê pirike,  
hurdemena jü fek ra vat: “Dermanê/melemê vılê 
to biyarimê, vılê to rê tıra kerime, rınd yeno, beno 
reet…” kokume veng nêkerd, gırankek merediye ra, 
nıngê xo anti serê dıvani, çımi ardi pê, heni mende. 
Çêneki qe peskalê cı nêbi, inê ki heni bêveng taê 
vıneti, do dıma thurukanê xo ra telefonê cevi veti u 
telefoni de niaday. A bevengiye de tık teyna vengê 
mışa mışa helmê pırnıka kokume amene… 
Hewn diyene:
Pêşewe bi, cıla xo de biye, mıl-mıla ma u piyê xo bi, 
çı qesey kerdene ke? Ser nêkote, kam çı zano çı qesey 
kenê, teeww vat bi vengê zerrei: ma xo ra, ma u piyê 
mı her waxt nia niyê, mabenê dinê hande ke rındo, 
mobetê dinê qe nêqedinê… Nêqefelinê ki qesey 
kerdene ra! Mıl- mılê ma u piyê xo, cı rê zê şanıkê zê 
lorıke amey bi, taf şiye bi hewn ra. Khekê xo a roce 
u a şewe çê de nêbi. Şodır şawax (lêl) ra atan (hata) 
tari, xo rê mırd kayê xo de biye. Çıqa rınd bi, kaşka 
ke khekê xo qe çê de nêbiyene, her roc bişiyene caunê 
düri eke bi peşewe heni biyamene… 
Pi, ey ruşnay bi dewa kewrau. Çı ra, Fidane 
nêzanıtêne. Çıke a hona domanê biye, her çi ra xe-
bera xo nêbiyene. Şodır ra atan şan de alwozanê xo 
de kay kerdene. Eke mae venga cı daenê taf amene, 
karo ke mae waşto, ardêne hurindi, vatena maa xo 
kerdene u vazdene şiyene, atan ke mae reyna venga 
cı da… Roca bine vera şani, khekê xo ame bi. Çı ke 
biyo, kefê xo zaf hurindie de bi, ae u domanê dewe ke 
kay serde bi, leê dinu ra vêrdi bi ra, ebe �tige kılama 
govende cınıtene. Qe çiyo de heneni nêdi bi Fidane. 
Khek zaferi hersın bi, ae rê her dem herediyene, eke 

kay sero bıveno, qariyene, perrene ser, bı bo ke bıreso 
pasqule kuyene pa, vatêne: “Çı işê to esto teber de! Ez 
to rê nêvan zere ra meveciye, zaniyê xo bışıknê, bıne 
pêşa maa xo de ronişe! …” Xo xo de şa biye ke daa 
endi nêqarino, paskulu nêerzeno, mı nêkuno, ez ki xo 
rê mırd kay ken atan ke maa mı venga mı da… Çêna 
apê xo Fındıxe, ebe veyvıka paçi ame, vat ke: “Tı ki 
veyvıka xo biya ma piya kaykeme.” Çımê xoyê khew-
eyi kerd bi ya, zaf şa bibi, “Pirika ma to rê ki veyvıka 
paçi vıraşta. Ox lele, ma nae ra dıma piya kaykenime, 
peşewe ki ebe veyvıkanê xo kunime ra, veyvıka xoya 
paçi daa endi nêdan to.” Çıke pirika çênê apu, veyvı-
ka paçia ke Fidane rê vıraşti bi jüya bıne ki Fındıxe 
rê vıraştêne hama biye nêweşe, nêşikiye ke bıvırazo, 
atan ke biye rınd. Fındıxe ki vat bi, “Mı rê ki vıraze, 
ez ki wazen” seba veyvıka paçi berbay bi, pirike vat 
bi: “Vırazenane çêna mı, meşte ki to rê…” Hama 
peşewe dede/ apê xo ame bi, pi ra vat bi: “İnam bıke 
maa ma paxır gureto ya ke çiyê de bini gınora cı, çı 
ke wena şımena zerrê xo kuno were! Araq ra bena 
lınci, ala be! Naçar mendime!” Şiye bi çê, veyvıka 
xoya paçi bıcêro bero. Kote zere, khek hete ra werde 
weno, hete ra ki maa xo de qesey keno. Ancia şa biye, 
ox le le, ewro mı qe nêveneno, herbi bıcêri bıveci te-
ber ke şeri kayê xo ser. �ıthıka xo guretê ze mırçıke 
xıl da veciye teber. Çêna apê xo de kaykerd atan ke 
roce şiye awan/pe ko. Ae ki kote zere, kheki nia da 
ebe huyaiş va ke: “Ere, daa endi, veyvıke tiya, o paç 
çıko destê to de, meşte büro tı hediriya jükeki ana, 
tı bena veyvıka paçi, to de kay ke…” Maa xo xa�l de 
zırçe vat: “Errro hıştt, heş be to rê van!” O şi teber, ae 
ki kote zere. Qe thawa fam nêkerd bi ke no çıko? Xo 
xo de vat, kefê xo hurindi dero, nê zano ke se vaco, 
se bıkero! Mae qe fırsend nêdaybi ke bıfıkırıyo, na 
masela ser sare bıdacno u persu pers kero, vat bi: “Be 
çêna mı na çeqere, zerna mına qıckeke, be be sevla 
çımê mı, be werdê xo bure, tı nıka ges de merda!” 
Fidan xanıme saye ke serde çiyene, rece�yene hurin-
dia xo de. Torni nia da ke hewno de xori dera, Jülide 
jü çarşeve eşte ser, vat: “Çıqa ke germ bo ki, mordem 
ke şi hewn ra, thawa ke meco/merzo xo ser, vare  
varena ey/ae sero. Serde çino/a, vano/a saye ke ez 
pukderane. Cok ra vanê jü leçega de tenıke ke bıbo 

ki gereke berzê/bıerzê serê keso/a ke rakotaeo/a…” 
Dilane vat: “Raşt ke heni ro, ison ke vera vay de 
mend taf serd cêno, çı ke va şaneno isani… Hama 
pirika ma her ca qapan kerd, va çino, serd çino, puk 
çino…” Jülide: “Heya, zê vatena toya hama, rece�ye!” 
“Nêzanane! Hala niadime, ae ke serde nêçiya çarşeve 
taf xo ser ro erzena, çı ke tı ki zana araqdaene ra zaf 
xuye kena, qarina…”
Hurdemena piya hurdi hurdi huyay bêveng vıneti, 
motê telefonanê xo bi, beveng vıneti. 
Fidane serde nêçiyene, hama mabenê hewn de xo xo 
de vatêne, no sene hewno ez vênenane, saye ke biya-
ne qıc u şiyane dewe… Hete ra ki waştêne ke bıvazo, 
bıremo ni hewn ra bıveciyo hama gıraniyê de henêne 
amey bi ser ke se bıkero … Mae sirê saci pot bi, vêrê 
xo kerd mırd, doê xo şımıt u şiye cıla xo, veyvıka 
xoya paçi gurete vırana xo, çımi gıran gıran amay 
pê, bıjangi reşti bıjangu taf şiye ra hewnê de xori… 
Hande ke qefeliyae biye, bile hewn nêdiyene. Hama 
taê waxt ra dıma mılê mılê ma u pi amene goşu 
ancia ki haşar nêbiyene. Se ke bi, mae çhike: “Wiii!”  
Çımê Fidane bi ya, bi ya ke, maa xo vana: “… şıma 
xeğê çıkê, hona domana, gunawa, qe çiyê do henên 
beno!” “Ez ki qemişê cı nêben, zerrê mı ki veşeno, 
hama sebkeri, serru ra qıca, leşê ra derga, forsına, 
rındeka, zê çênekanê azebuna, zerna ma wa qıce, 
sevla çımanê ma... Sebkeme na der u derxu de, na 
ber u bırru de tı ki zana ke rındekiye barê do gırana, 
derd u khulê esketegana… Rındekiya çêneku, belaê 
sarê pi u bırauna! Ax ke! Axx ke! Sa vaci!” Ters kot bi 
zerrê Fidane. Tersê do henêni kot bi zerre ke! Dama 
ke khekê xo cok ra heni! Çütir! “…Tı bena veyvıka 
paçi, to de kay ke…” Çütir! Tari de veyvıka paçi kerde 
vırana xo, xo ra dür pe gurete, nia da, nêzana ke se 
bıkero! Reyna kerde vırana xo… Terpa terpa zerria 
xo bi, serê sarey ra heta bınê nıngu her caê Fidane, zê 
zerria bele terp, terp, terp  dene pıro… Çütir ez ben 
veyvıka paçine, çütir mı de kay… Ma, mınu çêna api 
veyvıka xo cênimê vırana xo, kenime hewn, cênimê 
serê nınganê xo, loriku vanıme, şanıku vanime, �ni-
me hewn ra, şonime beriye, kar u gurê xo kenime… 
ê ma! ê ma! ê ma kayo! No çıko ke! Ma domanime, 
ma kay kenime… Vengê mae amene: “Gunawa, çêna 
mı rê gunawa, şıma çütir qemişê cı…” Daa endi fam 
kerdi bi… Fam kerdi bi hama, naçar biye, zaa� naçar! 
Atan şodır gereke çiyê bıvêno, jü hal çere bıvêno… 
A seate bırr ame virê Fidane. Gereke ez şeri bırr, ni 
bırr de mı nêvênenê. Atan ke ni mı bıvêne, eskerê 
Avdıl Musay, mı cênê benê, vergi mı wenê, heşi mı 
kişenê, ez ki destê ninê ra xelesinane ra… Ya ki pê 
perperıku de… Maa xo jü roca usari de perperiki 

musnay bi cı. “Yamu yamu çêna mı, yamu yamu pê 
perperiku de meşo. İ to benê!” “Çütir benê dae?” “To 
qan kenê benê!” “Çütir qan kenê?” “Çütir qan kenê 
zana, a nıka sı�e vırên de, xo musnenê ke domani inê 
bıvênê. Domanu ke i di, nafa ki pelgê xoyê mılekıni 
şanenê u perrenê, şonê panişenê çiçegu. Domani ine 
dıma şonê ke pe bıresê, pe bıcerê, hama perperıki 
remenê, heni heni domani cênê u benê şonê kenê 
vindi… Fidane o waxt çar phonc serru de biye. Eke 
ame des serranê xo, nafa ki piyê xo vat bi: “Yamu 
yamu çêna mı, yamu yamu hetê bırr ser meşo, ze-
rrê bırri mekuye! Uca de eskerê Avdıl Musay estê. 
Her waxt veyvê inano, davıl zurne cınenê u fetelinê. 
Heni rındek cınenê ke kam ke vengê govenda dine 
bıheşno damış nêbeno, vazeno şono ke govvende 
kuyo, xa�l de o ki beno vindi şono! Yamu yamu! İ 
zafê, gurlağê, gucê kesi nêşono, ğerca Heqi ra kes inê 
de baş nêkeno! ” Vergi u heşi xo ra amenê zanıtene… 
Kam, nêzanıtêne ke vergi, heşi; mari, mılauni ke bırr 
de rê… Fidane qerarê xo day bi. Gereke şodır şawaq 
ra raurzo… Şona, şona hewnê xo de şona zerê bırri, 
hem tersena hem şona. Jü game erzena, jü game pey-
ser yena, dı gami erzena, jü game peyser yena… Heni 
heni şiye zerê bırri de veciye Fidane… Nia da, nata 
bota, hete ra nêşikina ke caê xo de bıvındo, hete ra ki 
nêtawrena ke caê xo ra bılewiyo. Tersu ra lerzena…
No demo ke Fidan xanıme te de biye, çêneki qe nêdi, 
çı ke hurdemena ki telefonê cevi de niadenê… � ke 
ine bıdiyenê nafa ki batanya eştenê pirika xo ser…
Fidane, şiye koka jü dare de vınete. Bırr çıqa ke tari 
bi hande ki bêveng bi. Sı�e şaş biye, hurindia xo de 
heni pa mende. Xo xo de va, eke niaro rındo. A dem 
de vengê khekê xo amê goşu, jü rocê maa xo rê vat 
bi: “…/ hem rındeka bemrade, hem ki rew biye pilê, 
leşê ra ki derga, jü ke…” Xa�lde ju vengo de xırabın 
bêvengeniya bırri bırne; taê çi xılda, perra naca aca, 
vilê vilê, çhike çhike şarê bırri, hard u asmên kerd 
teworte, Fidane xo eşt hard, sarê xo guret mabenê 
destê xo, ebe destu xo sewekna, zaniyê xo kerdi top 
verê şênê xo de day are, biye gılendıke, heni vınete. 
Hande terse hande terse ke mija xo ame. Se bıke-
ro! Nêzana ke… Taê vınete her ca ancia bı sukut, 
bêvengiye her ca guret, jü vengo de ğerib heşiya: 
Wıuiiguuuuüü… Saye ke bekçiye bırri �tıge cınıte, 
vat: de hayde şarê bırri, de hayde şıma pêro rakuyê… 
Eke Fidane çiyê do nianên fıkiriye, mija xo u Eskerê 
Abdûl Musay piya amey viri. Aqılê xo vıneti bi ke se 
bıkero! Taê sarê xo dacna, fıkiriye, qesa maa xo ame 
viri: “Çêna mına delale, tı ke peşewe veciya teber, 
bısımla ke, ağwe ke verdiya de, yan ke tı ke ağwe 
verdana de, erzena cae; ağwe germe bo serdıne bo 

ilam ke bısımla bısımla vace, yamu yamu…” “Çı ra 
dae?” “Çêna mı, na cau de ma teyna nime. Wayirê na 
cau estê.” “Kamê ke?” “Mılaketê çêna mı, mılaketi…” 
“Mılaketi çıke ane?” “Yav, mılaketê! Ez kotira bıza-
ni ke mılaketi çıkê! Mılaketê, ma inu nêvênenime 
hama i ma vênenê…” “İ ma rê se kenê, ağwe ke bı 
er…” “Çêna mına delale, ezi ki hande çi nêzanane, 
hama pirika ma ma rê nia vat bi, ma ki gune şıma 
rê vacime. Çı ke: Jü ca de jü merık biyo, jü ki lacê 
xo biyo. Lacek xort biyo, qe thawaê xo ki çine biyo 
nêweş meweş niyo, weş u war biyo. Roce gıno pıro 
nêşikiyo ke paunê xo ser bıvındo. Biyo kud mendo. 
Pi zaf kuno ra xo ver, teyna jü laco, roştiya çımano. 
Qe jü ca nêverdo; berdo toxtor, berdo ağwa germıku, 
berdo jiyaru, berdo piru u sınıxçiu koti nêberdo ke 
merık? Qe jü cae de dafarê nêdiyo ke derdê lacê xo rê 
jü melemê bıvêno… Axıri teseliya xo kota, gumanê 
xo bırriyo çê xo de qaytê lacê xo kerdo, heni weşiya 
xo ramıtê. Rocê jü meyman amo çê ninê, meyman 
pir biyo. A şewe cem-cemaat gıredo. Wayirê çêi, sama 
şiyo, se ke piri vato: ‘Ya Oli, ya Oli, ya Xızıro Khal’ 
amo ra zaniyanê xo ser, şiyo dest u nınganê piri, cı 
rê mınete kerda, vato: ‘Piroo! Piroo, tı ke haq kena, 
se kena bıke lacê mı rê jü derman bıvêne, guneka, 
qe thawayê lacê mı çine bi, bextê to derane pirooo! 
Ma rê jü dafarê!’ Cem qediyo, cemaat ağme biyo, her 
kes şiyo çê xo. Peşewe kotê ra, biyo şodır uştê ra, Piri 
wayirê çêi rê vato: ‘Mı hewn di. Hewn de şiyane jü 
ca, o ca de amane pırd ser, eskeri u vengê davıl zurne 
amey, eke veng ame goşê mı ez haşarê xo biyane…’ 
No piyê laceki şa beno, şono destê piri, vano: ‘No 
hewnê to ilam ke ma rê çiyê vano, pirê’m hala qe jü 
nişanê ni pırdi çine bi?’ Pir vano: ‘Nê, çine bi, pırd bi, 
tari bi, eskeri est bi, vengê davıl zurney bi…’ Merık 
piri çê xo de vınderneno, vano meymanê ma be, ez 
lacê xo cên şon, pırdu ser, serê kamci pırdi de ke 
vengê davıl zurney heşnayme… Meşo caê pirê’m,  
atan ke ma amayime…’ Merık beno aspar, lacê xo er-
zeno terkiye astore, şono… Koti de ke jü pırd vênenê, 
yenê war, atan peşewe xecelinê, peşewe ke bi, goş 
danê… Xeyle ca fetelinê, yenê jü caê de vızgey; çı çêi, 
çı vengê – vacê; çı dari; çı kutık çı mırçıke… Werdê 
wenê ağwe şımenê, beno tari, dı-hirê seati vêreno ra 
nêvêreno ra; xori ra xori veng yeno. Qayt beno ke 
qılati veciay, lacê xo cêno vırana xo, şono verê pırd 
de vındeno. Ni qayt benê ke ğerca vengê davıl zur-
ney ra vengê de bini heşinê pe, haylemeo. Gurlağê, 
qesey kenê; çı beliyo berbenê, çı beliyo kılamu vanê, 
çı beliyo hunê, çı beliyo nalenê, zano ke mabenê xo 
de qesey kenê qe nêno fambiyaene… Ni ke yenê 
resenê pırd, niadanê ke, jü aspar hao verê ninu dero. 

Pi u laci ke vêneno, uyo ke asparo, pers keno, vano: 
‘Tı çıra ama ita?’ Pi vano: ‘Tı kama?’ Aspar vano: ‘Tı 
cüabê mı bıde!’ Merık vano:
hal mecal nia nia ro, pirê ma hewn di, ma amayime 
ita... Ni pırdi ser… Eke heni vano, aspar cêreno ra 
eskeru, ebe zanê xo qesey keno, ni verenê ra verenê 
ra verenê raaaa heni zafê ke… Peyniye de jü lengê 
yeno. Lenge ke amê, aspar ancia zano ke mabenê xo 
de qesey kenê, o zan de pers keno: ‘Tı çıra lengena?’ 
Leng ki vano: ‘Ez �lan ca de biyane, jü mordem amê 
mija xo kerde, miji phıskıtê mı ser, mı ki destê xo 
na pa…’ Aspar vano: ‘To cao ke dest no pa, şo phaç 
ke…’ Leng, şono phaç keno, sê ke phaç keno lacek 
urzeno ra, pau ser vındeno, pi şa beno, lacek nêzano 
ke şa biyaena xo ra se bıkero; a nia danê ke çı asparo, 
çı eskerê, çı davıl u zurneo…” Fidane, dudıl mende, 
na mesela çı ra ama ra mı viri ke, gune ez nacau de 
mija xo mekeri. Do dıma, fıkiriya, nêê vat, ez ke vaci 
bısımla bısımla thava nêbeno… Hona qerarê xo nêda 
bi vengê do berz heşiye pe... Kheko nêbiyaê qirrênê: 
“Fideee, Fideee! Ere kam thawaaa! Fideee!” �urıkê 
xo ebe lerze guret, reme. Reme ke şêro daena caê de 
xoriyê bırri. Vengê domanu ki amenê, xori ra xori ra 
ki vengê Dilane u Jülide ki:  “Babaanne! Anneanne! 
Şşşşşttt! Babaan…” Zerrê bırri de xo şaş kerd, nêzana 
ke kamci het ser ro şero. Xa�lde nia da ke, jü het de 
khek o jü het de Fındıxa. Fekê thurıkê xo kerd ya, nia 
da, destê xo kerd cı, ebe deste xoa veyvıka paçıne sae 
kerde, nêdiye. Ancia ame ke bıremo xa�lde khek reşt 
cı, ebe veyvıka paçi jü şalpağe da koka vılê Fidane ro. 
Fidane, a sate de zerrê xo de vatêne, a na sate gereke 
ez mija xo na ca de bıkeri, bıphıskni serê EskerêAvdıl 
Musai, inêher caê mı, ebêdestu- pau… Qe caê de xo 
memano, bıbo kud bımano ke qe kesi ki pê ae begam 
mebo… Hama nê bi,  miji pır o şiye, sarê Fidane gına 
ro şênê Fidane, endi berz nêbi, tik nêvınet, heni bul 
mend. Saye ke pe vıle dae de veyvıka paçine niştene 
ro… Sarê xo ke berz kero, gınena war ro, zê şikiyae-
na zerrê Fidane, şikina, astê xo benê hurdi u xubar, 
parçe u pincık…

Cake beno cake şono, düri ra düri jü dewê bena. 
Pêrcorê de koyê Tujıki beno, percêrê de awka tincla 
şona. Awka tincla a honde ke xoriye dera ke, perserê 
eni çhemê de jü deşte bena. Ena deşte usar bena 
khewe, a honde ke bena kheweyê bındê hardê nêase-
no. Hama ena deştê bejiya, havıla ena awke deşte rê 
çıniya.
Ena dewe de eke riyay varuni koyê Tujıki ra bêra. 
Ya dewe kewna bınê awke, ya zi yew zerar pilê dana 
dewe ro. 

Ena dewe de yew merdım, cênika xo u yew lacê ayê 
benê. Cênika eni merdımi dıgana, roc ena cênike 
şenık mendi. Dı-hire roci mendi. Roci ena cêni-
ke de-benê, a merdım rê jü kêna bena, yew zi lacê 
beno. Merdım zaf kêfweş beno, kêfweşiye ra fekê 
ayê merdımi şonê peyê goşun. Phonc deqa ra tepia 
cênika eni merdımi mırena, fekê merdımi padiyeno, 
çımunê ayi ra herundia huwayışê ra hêsiri yenê war. 
Hesir u çılun de têmian keno. 
Ena çêneka u lacê eni merdımi bêşıt manenê. Fıkıri-
yeno, fıkıriyeno nêzano se bıkero? Nêwazeno bıze-
weciyo hama seba kênek u lacê xo guni bızeweciyo. 
Dewe u dewe xorê gêreno yew cênike, xorê gêreno 
yew cêniya bêveng u feqır. Zano ke damêriye phıtun 
verênun ra hes nêkena, coka ra xorê gêreno cêniya 
bêvenge. Peyni peyên de xorê yew cênike vênêno, 
tede zeweciyeno. 

Ena cênike ra yew lacê beno, lacê xora zaf heskena. 
Hama lac u çêneka verên ra qe hes nêkena. Her roce 
lacê verên raykena gawun, lacê zi  şono xorê gawun 
çerneno. Şewe yeno axure de, o u waa xo pia gawun 
heti de cıla xo rakenê, rakunê. Yew roce bıra reyna 
şono gawun, gawunê xo yabun de vindi keno, nêun-
tereno bêro kêye. O ke erey kewt, damêriye çêneka ra 
vana: 
- “Kêna Xınziri şo eni bırayê to çı gi werdo ke, 
o honde erey kewto!” 
Waye tersena, vazdana şona yabun, ewniyena ke, eke 
bıra ho yew kerra sero bermeno. Şona bırayê xo heti, 
bırayê xora vana:
- “Ero khêku, se biyo tı bermenê”

Bıra vengê xo nêkeno, bermeno. Waye reyna vana:
- “Ero bıra se biyo, tı şewe kewtê, Maya ma 
qestıkên ho to pawena”

Bıra o waxt vengê xo berz keno:
- “Ere wayê, tı mıra se vana? Gayê ma vindi 
biyê, eke ma şêrim kêye, maya mawa qestıkên xora 
ma kışena. Gunê ma gawunê xo bıvênime. Tı itha de 
ronişe. Ez şonu vênenu yenu.”

Waye vana: “Temam”

Bıra şono gêreno, waye zi uca de vındena bırayê xo. 
Dı-hirê seat vındena, xo be xo vana; “eno bırayê kam-
ca de mendo? Belkia gayi nêdiyê..” Hetanê letêşewe 
vındena, bıra nêyeno. Tersena bermena. Verê riyê xo 
taduna ziara Tujıki, vana:

- “Ya humayo pil
Gayê ma biyê vindi
Dıma bırayê mı şiyo biyo vindi 
Eke ez şiyêri kêye, damêriye mı zi kışena 
Tı se vacê beno, mı bıkerê mılçıke, ez xorê bıwani 
Kowun sera, darun sera vengda bırayê xo bıderi 
Vaci: Bıra, to di, ya ki nêdi?” 

Düa ena kêneke qebul bena. Kêneke bena theyre, 
usar de waxtê ke gayi veciyenê teber, şonê yabun, o 
waxt veciyena teber, kowun u darun sera veng dana: 
- “Bıra bermayışi ra çımê mı pırr bi 
Xêrê xo vace mırê: To di ya zi nêdi?

Her serre usari de ena mılçıke vaciyena gılê dare ser, 
veng dana vana:
- “Bıra to di, ya to nêdi?”

    Beno nêbeno. Jü mêrik u cênîya xo benê...
Domanê xo nêbenê, lê hurdmîna kî zaf wazenê wayîrê 
domana bê..
Waxt êno şono, derbaz beno, xeyle serrî vêrenê ra, rojê 
cênike xo de vejena ke ebe domana nêweşa (diganiya), 
tabi nêbîran (viyari) kena, herroj çîyê werdene de bîn 
êno çimanê cênike ver.
Cênike rojê şodir şavaq ra urzena ra, pençerê ra qaytê 
teverî kena. Çimê xo ginenê bağ u baxçê cîrana xo, zaf 
hurdî hurdî têy qayt kena, qayt kena ke; çi qayt kero 
baxçê de, wertê gulo sosina de marol vînena. U endî 
se beno nêzano, ayêra têpîya canê cênike her roj marol 
wazeno, kena nêkena ke marol verê çimanê cênike ra 
nêşono. Xo xode vana ez ya ê marolî ana wena, ya kî 
bêmarol mirena..!

Cênike hewnê şewa nêkuna ra, tawo ke kuna ra; marol 
kuno hewnanê cênike, cênike werden u şimitene ra 
birîna u bena zê astik u postiki, roj be roj helîna.
Baxçe cîranano ke cênike qaytê ci kena, o baxçe kî kes 
ne thawreno cikuyo, ne kî lewê baxçî ra derbaz bo, vanê 
raya hat u natî ya..!
Ti nêvana wayîra baxçî Pîra cazüya..! Pîra cazüyê kî 
çi biwazo îllam ke waştena xo ana ca. Mêrde cênike 
qayt keno ke çi qayt kero; cênike çîna, roj be roj verba 
çimanê êy helîna, cirê her çî ano. Vano; bure! Keno - 
nêkeno ke cênike nêwena, têy çarê nêvîneno.
Mêrik nêzano wayîra baxçî Pîra cazüya, rojê baxçê ra 
peyîno, vindeno şande roj ke şono pê koy ra, hewa ke 
beno muğurbe, mêrik şono kuno baxçê a cîrane, sebetê 
cênika xo di-hîrê marola tireno ano çê, qet kes nevîne-
no. Mêrikî u cênîya xo a şewe hênî rindek pîya derbaz 
kenê, cênike mirdîya xo marolanê xo wena.

Roja bîne reyna canê cênike marol wazeno, cênike bê 
marol bena xêğ, di-hîrê pel marol cênike ra vano çi....
Herçî marolo ke mêrik şono dano arê ano, cênike îna 
wertê di deqî de wena qedênena.
Mêrik se bike ro. Feqîrê mi qayt keno cênike nêbena 
mird, roja bîne oncîya beno şan, mêrik reyna şono 
kuno baxçê cîrane ke marol bitiro bîyaro, lê na dolime 
Pîra cazüye mêrikî rê da�ke nana ro u xo şanena pê 
çêverî. Mêrik se êno kuno baxçê, Pîrê xa�la pê çêverî ra 
vejîna qîrena mêrikî ser, vana: “
- Ti ebe senê curetî kuna baxçê mi, marolanê mi 

tirena?” 
Pîrê vana; 
- “No nîya nêbeno, eke ti herroj marolê mi bitirê, 
o taw ti gerêke heqa marolanê mi bidê mi!
Tabi mêrik venge pîre ra erzîno we, zaf kî terseno, çixa 
terseno honde kî tedê dejeno, ano Pîra cazüye rê derde 
xo qesê keno, vano: 
- “Hal u heketê min u marolanê to nîya, cênika 
mi ebe domana nêweşa, nêbîran kena coka ez kew-
to baxçê to, mi marolê to tirtî. Cênika mi ke marol 
mewêro mirena. Mi e�e, ez xorê şorî çê xo.”
Pîra cazüye vengê xo kena kêmî giran verê goşe mêrik 
de vana; de bere, de bere, eke henîyo tayna zaf bere. Lê 
cênika to ke ebe domana kewte ra, cirê doman bî, o taw 
domanê xo çi beno bibo, ê mino, gerêke ti ê domanî 
bidê mi!
Pîra cazüye se vajo mêrik tersa ra vano; heya u virana 
xo keno pirrê marola cêno şono çê.
Tabi cênike marola mirdîya xo wena, werte ra çend 
aşm u he�î derbaz benê, roja cênike êna u cênike kuna 
tenga domana ver. Kuna ra, cirê çênekê de henî rindeka 
bedewe bena kee, rindekîya çêneke qet kesî sera nêbe-
na, çêneke zê aşm u roj şewlê dana.
Rojê, Pîra cazüye heşnena ke cênike kewta ra cirê jü 
çêneke de rindeke bîya, hama rew aynî roj u aynî deqa 
de êna derguşa cênike cêna u şona.
Cênike kena - nêkena ke pê Pîra Cazüye nêşikîna. O 
marolo ke baxçê Pîra cazüye de vejîyo, cênike werdo 
namê ê marolî ki Kejo.
A derheq de Pîrê name marolî ana nana be derguşe ra, 
vana; nayêra têpîya namê to Keja! 

Pîra cazüye hênî rind qaytê Keje kena ke, serê hardî 
de Keje her çîra şeveknena. Zê roştîya çimanê xo rind 
qaytê Keje kena. Xêyle waxt sera derbaz beno tabi Keje 
bena pîl, bena des u di serrî. Keje henêna ke, rindekîya 
Keje zê aşm u tîji şewle dana.

Rojê Pîra cazüye Keje bena jü birro îsiz, uja cirê jü 
quliko zaf derg u berz virazena. Ne zerê dê, ne kî tever 
ra nerdüwana kena ci!
Pîra cazüye henî kena ke, wa tersanê ayêra tewr kes 
nêro lewê Keje nêşoro, jü qulê heqî cayê Keje nêzano! 
Teyna serê qulike ra, tewr cora jü qula zaf qişkeke kena 
ci ke, eke a be xo amê, wa a qule ra bêro lewê Keje, şoro.

Waxto ke Pîra cazüye êna çê Keje, cêr vindena venga 
Keje dana, vana: 
- “Keje Keje mirê porrê xuyê zernênê dergî 
raverde cêr, ez pê bêrî cor!” 
Keje porrê xuyê dergê munutîyê zernênî corde dergê 
cêrî kena, Pîra cazüye porrê Keje ra azînare we, pê şona 
cor.

Rojê, Keje endî bêzar bena xo xode lorînena, lê vênge 
Keje zê vêngê qaz-u qulingawo, zerya mordemî helêne-
no. A rojê kî lajê Paşayî; Salhê astorê xora beno aspar 
şono wertê birrî ke xorê bicêro, tayê sebrê xo ya bo. 
Qayt keno ke sawtê de henî weş wertê birrî de êno ke, 
her ca de veng dano (yankı). Vengê Keje durî ra şono 
goşê Salhê, Salhê beno aşiq u maşuqê ne vengî u na 
sewda. Xo xode vano; se beno bibo ez gerê ke wayîrê ne 
vengî u na sewda rindeke doz kerî.
Salhê, xo ebe sawtê Keje cêno, ca’be ca ê vengî ra 
cêreno, şono raştê jü qulike beno. Na het, a het ser qayt 
keno, tawa çêver u nêrdîwana doz nêkeno. Qayt keno 
ke çi qayt kero, jü cênike êna verê çêverî, cêr vindena u 
veng dana, vana: 
- “Kejê, Kejê mirê porrê xuyê zernênî derge cêrî 
ke, ez pê bêrî cor.” 
Keje porrê xuye dergê nazikê rindekî dergê cêrî kena, 
cênike porr ra azînare we, pê şona cor.
Waxto ke cênike corde êna war, şona çê xo. Nafa Salhê 
xo keno dilqê cênike, vengê xo keno zê vengê cênike, 
dizdenîya venga Keje dano, vano: 
- “Kejê Kejê ê porrê xuyê dergê zernenî berze cêr, 
ez pê bêrî cor!

Tabi Keje nêzana ke Salhêê lajê paşayo, porrê xuyê 
dergê zernênî verdana’ra cêr, Salhê pira azînore we, pê 
şono cor. Keje Salhê se vînena xof cêna, zaf tersena, 
vana: 
- “Ti kama, çika?”

Salhê dest keno ci, cirê hal-heketê xo qesê keno, vano: 
- “Ez aşiqê a sewda to u vengê to bîyo!” 
Tabi Keje ke tayê goş nana Salhê ser, hebê qudum êno 
zanîyanê Keje, qînat kuno zerê, ebe Salhêy înam bena.
Salhê vano: 
- “Ez wazen tode bizewejî, bê helalîya mi be! 
Eke henî vano; gulê Keje benê ya, Keje vatêna Salhêy 
kena. Hama jü çîyê/engel esto ke Keje nêşikîna kamaxe 
qulik ra corde bêro cêr.
Keje zaf rindeka, çixa rindeka hondayê kî baqila/ser-
waxta, Salhêy ra vana: 
- “Tu nayêra têpîya çixa ke ama îta, mirê îpeg ra 
jü çarşefe xode bîya, roja ke ez tode remane, a rojê ez 
çarşefo pêrüne/ kulina jübîni ra girêdan, qulê ra dergê 
cêrî ken, pê xo corde verdan ra, ên cêr.
Salhê ebe a qeyde xeylê waxt êno lewê Keje şono, qet 
rojê Pîra cazüye şik nêbena ci u nêzana, hetanî ke rojê 
Pîra cazüye êna çê Keje, Keje fekê xora remnena vana: 

- “Dayê waxto ke Salhê êno cor zaf rew êno, ti 
çira/qey hondayê herê êna?”

O taw Pîra cazüye ca de pê hêsîna ke, Salhê sebetanê 
Keje ra êno u şono!
Pîra cazüye bena xêğ, hêrs bena, vana: 
- “Ez tora hondayê hesken, sebetê to her çî ken, 
hela qaytê to u no kayo ke ti ebe serê mi kay kenaa..! 
Hêrs bena, qarîna, qara ra bena meqes ra, gilanga porrê 
Keje koke ra cira kena, venga peyayanê xo dana, Keje 
cêna tik u teyna taqawuzê (sürgün) jü çolê îsîzî kena, a 
be xo kî çê Keje de raya Salhêy sera vindena.

Beno şan, Salhê bêxeber êno verê qulikî, vano belka 
Keje çê dera, dizdenîya venga Keje dano, vano: 
- “Kejê Kejê porrê xuyê dergê zernênî raverde 
cêr, ez pê berî cor! 
Pîra cazüye heşnena, gilanga porre Keje, awa ke birna 
verdana ra cêr, Salhê cira azînore we, pê êno cor. Se êno 
cor, Pîra cazüye vîneno zaf terseno. Tersa ra xo reyna 
corde erzeno cêr, waxto ke xo erzeno cêr, nêmireno. 
lewê têlüyê verê çêverê çê Keje şonê hurdmîna çimanê 
Salhêy ra, Salhê ca de beno korr. Salhê urzeno ra ebe 
ê çimanê korra ca be ca, çol be çol, ebe serran u aşma 
Keje ra cêreno, beno aşiq u maşuq.

Çol de maneno, vaşo yavan weno pê vindeno, endî 
nêzan çend serrî u çend aşmî sera derbaz benê, Salhê 
şono çol ra Keje ra cêreno, ebe vengo berz veng dano, 
vano; Kejêê! Kejêêê! 
Keje reyê vengê Salhêy heşnena, xa�ıla a kî qîrena, zaf 
kêf kena, berbena. Remena (vozena) Salhêy ser şona, 
êy vînena cêna virana xo. Tabî waxto ke cêna virana 
xo, berbena di (2) dilopê hês(t)îrê Keje corde ênê war, 
ginenê çimanê Salhêy ra. Çimê Salhêy benê ya, Salhê 
dînya tarîye ra xelesîno ra, kuno dînya heqîye.

Salhêy u Keje destê jübînî pêcêne u şonê welatê xo, pîya 
dewran ramenê, Xiziro khall mirade îna keno, ê ma u 
şima kî jü koşek de bikero.

__________
Çime: Gulsîma (maya mi)
Arekerdoxe: Pinar Özgül 
Tarix: 2018

    Na ca, welatê xo de seweunê tariyu de serê bonu de 
son hewn ra. Fecir de, sodır sıpedere ra ki urzon ra 
pay. Son Hiniyê Jiara Sultamıstefayi ser, dew u riyê xo 
şün. Taê mınet u duwaunê xo kon. Çı hêf ke hewnê 
sodıri mı vira sono. Owu ke hewnê sodıri mı vira 
sono, hurindiya hewnê sodıri de qal qırrê na dina, 
derd u kederê na dina va mı vira bışiyêne; u waxt 
çıqaşi rınd biyêne…
Sıma ve Xızır kenê; mı, hard u welatê mı ra cera me-
kerê. Mı meverê welatê el u qomi; je theyr u thurrê 
yavani hên bêkes, hên vılêçewt meverde. Ucau de ters 
u xof kuno zerrê mı. Je phepuği vanon, dan zoniyanu 
xorê vındon. Axuzariye ver, qenderê namê xo xo vira 
kon. Bon lal u kherr; zonê mı, mı fek de cerino, bon 
kakaz son…
Mı hata na serru, dewa xode weşiya xo zerrêweşiye ra 
ramıta. Her tım is karê xo ser bünê. Verê destunê keşi 
de nêgurine. Ez ke karê sarri de, verê destunê sari de 
buguri, na hal benu merdena mı. 
• Qedaê tu bıjeri; mıre na xıravinêni meke…
Ez serru ra u ke welate xode je heliyê sırsaleke asmên 
u khewe ra perdo ra vıneto. Welat, welatê mı vi. Dere 
u derxaney, ko u qerisi, warey, yazı u yavani ni nia 
pêru verê çımanê mıde vi. Nia ra tepia welatunê binu 
de weşiye mıre çetın yena. Çıke sıma ke lesa mı berê; 
ez zonon ke roê mı, mı dıma nino; na ca de peyde 
welatê mı de hên bêkes, hên vılêçewt manenu. 
• Qeda u belayê tu bêru mı ser, na xıravêneni 
mırê meke…
Hata nıka ma çı nıont ke; şeşat u ejate heneni onte 
ke, Heq miyaru dısmenê ma ser. Hama uncia ki ma 
welate xora rajime. Heqê, Xızırê, Duzgınê, Jiar u 
Diyarunê xora raji me. Xora goniveri her waxt, her ca 
de têra biye. Hata nıka kam çızonênu çond reê ame 
na welatê ma rızno, wêsno, kerdo xan xırabe dıma 
terkıte ceneme biye şiye. Çon reê çeverê çêunê ma 
sıkıte; ustunê çe ma bıne ra kerde, bonê ma dayve 
pıro rıznayi…
• Hama ma, uncia ki est xo ver; uştime ra pay, 
ucağe xo vêsnay kerd şeni. Locınunê ma uncia je 
vıren dü kerd. Domanê ma, dewunê ma de uncia je 
mirçıkunê bınê şivingu kerd hayleme, kerd çhi�e 
çhi�e... 

Çıke rıçık u kokê ma, je bırrê na hardê yavan de 
qayim kok gurêto. Çıqaş ke serra ma pıroznayme ru-
bızıkitme, çıqaş ke lizgê ma je dest u paunê ma ma 
verde sıkıti, ma uncia ki kok ra az da. Je bırrê hurdi 
çopalê hardi bime, ustime ra pay. Mezelê pi u kahl-
kunê ma, dêk u maunê ma naca rê; hêws u paga Sey 
Khalikê ma naca ra. Pêru bınê şiya na dara qerte de 
têvırade rê…
• Vane, “İsu cau ke amu dina, dew u riyê xo, 
bejna xo, xuya xo, sona ra a welati.” 
Sondane khe ma, dew u riyê Ana Fatma nêdi, hewnê 
ma hal ve hal nino. Na astareyê ke na asmenu bım-
brêkte rê, peru ma tek ve tek name kerdê. Çıla xo key 
wêsnene, key sanene wu, ma pêroine zoneme. Bınê 
sewla dinu de sanike dakıle qeseykerde. Hona ke ra 
nıkotu, balişna xora kelê xo bırrnon, sıma rê pêreune 
rê dua u mıneta xo kon, dıma sarê xo nan balşina xo 
ser, hên hewna son…
Hewri ke asmen de girine, hetê Xozati ser sonê, 
buzone ke waxtê sıli u sepeliyo. Ekhe gıle kou de 
benê berz, buzone ke waxtê vore u pukeleka, waxte 
hewreşiyo…
• Qedaê tu bıjeri, çımê mı torê deverdiye kor 
ve; ez bınê nıngunê tode bımıri! Guna  mı meze xo 
ser, mı welatê mıra cêra meke! 
Ez, welatê xo ra duri damiş nêdan; ciğer u piskê mı 
poyinê sone. Sıma ke mı na Herdo Bımbarêk ra cêra 
bıkerê, roê mı nêşkine cêra bıkerê; roê mı na welate 
mıde manenu. Hama lesa mı qurvetiye de belengaz 
manena; bon isonê de nêmezet, hên wesa wes can 
dan, mıron… 
• Qeda u belayê tu bıjeri; na xıravinêni mıre 
meke; roê mı sey meverde!..
Fatma Malkoç
       



22

       Dewa mı hetê de zerya mına. Tenêna ke hira 
bıfıkıri, dewa mı u welatê mı zerya mına. Çı ke, mı 
uza çımê ho dina rê kerdê ra. Mı uza lawuk u kılamê 
ma hesnê.                          Ez zonê mawa ho uza mısu 
u mı uza kesey kerdo. Coka ke zerya mı dewa mı u 
welate mıno.
Hema zerya mı vêsayiya. Dezê na vesayi hona wes 
nêbiyo. Dewa mı vêsayiya u welatê mı de zofetêni 
dewi wesayiyê. Coka dewa mı u welatê mı zerya 
mına u zerya mı dırvetına.
 
Uza mırê teyniya dewe niya. Uza ceyê de vindbiyaye 
no. Caye virakerde no. Uza caye biyayene u nêbiyay-
eno. Heto zu ra cayê esq u kêf yo, heto bin ra cayê 
dezonteno.
 
Dewa mı Çewlig (Bingöl) de gırêdayiya qeza xorxol 
(Yayladere) ya.Namê ho Hêrdif o. Dewa ma 1996 de 
kerde tole. Adır kerd cı vêsnê. Hora dıme ki ses (6) 
serri  nêverda ke ma şime dewa ho. Kokımê ma ewe 
hesreta dewa ho u hesreta welatê ho sukunê pil u de 
merdi.
 
Morden yêno dina, beno bil, cuyayisê ho rameno, 
peyniyede keno temam u wêreno ra sono. Hema 
dewe hên niya, welat hên niyo. Cayê nêsono. Hurêdi-
ya hodero. Kam çı zoneno ke çıqa qom uza ra amo u 
şiyo. Nıka yê qomi ra çıqa reçe menda.
Reça huyayişi, rêça bervayişi, rêça melulêni u rêça 
hazar çiyê bini.
           
Ez ki uza amune dina. Mı cımê ho cuyayis rê uza 
kerdi ra. Ez ki uza ra vêrdune ra. Rêça mı ki uza esta. 
Hema rêça mı beli niya. Rêça ma yê pêyênu bêli niya. 
Rêça ma vindbiyayiya. Rêça ma vêsayiya.

Wastena dine ki a biye. Wast kem ma rêca ho ser 
meşime. Wast ke kesê de ma reyna a rêçe ser meşêro. 
Wast ke kes kamiya ho nas nêkero. Kes cuyayisê pi 
u qalıkunê ho u zonê mawa ho mezono. Kes reyna 
pêyser meşêro.
 

Hema jê dinu nêbi. Ma rêça ho ca nêverdê. Ma Dewa 
ho ca nêverdê. Ma xêlê fetelyayime. Xêlê ameyme 
şime. Pêyniyede şime rêça ho ser. Ma rêça ho doz 
kerde.
 
Ma pêyser şime dewa ho. Nejdiyê vişt(20) çêyi bime. 
Suka Estemoli ra bar kerd şime dewa ho. Ma dewa 
huya vêsayiye diye. Dewe de çıqa ke çeyi bi pêro 
vêsnavi. Ra u cadeyi kewtivi tê verte. Bax u baxçeyi 
pêro vêsaye bi.
Dewe de hora zu bon parya mendivi. O ki mektevê 
dewlete bi. Zorê keşi cı neşivi u mektep  nêvêsna-
vi.  Bonê bini pêro vêsayey bi. Kam ke şiyêne bonê 
ho ser, eve hêstirê çımu pêyser amêne. Bonu ra piya 
cuyayisê mawo vırên ki vesavi.
Ma bonê mektevi bırna ra u o bon de ho ca kerd. Na 
sırede ki xêlê tenge diye. Çıke, ma qerebelıx bime u 
tede zor ca bime.
 
Dı-hirê roji ke wertê dewe de ameyme şime ma te-
seliya ho gurete, ho ra dıme herkeşi destker cı u zerê 
bonê hoyê vesayeyi kıniti. Kemeri u wele zuvini ra 
bırnê ra.
Hora dıme ki pıra pıra bonê ho viraşti. Mıleti zu-
vini de yêrxat kerd. Tavi no zu helmede niya nêbi. 
Dewuzu xele zahmeti di. Çıke vertê wela adıri ra zu 
dewa de newiye vırajiyêne. No ki xêlê çiyo de gıran 
bi. Hema dewuji xêlê gurênayis u xebat ra dıme, bınê 
na baro gıran ra vêjiyayi.
Pêyniya na gurênayis de hurendiya dewa de vêsay-
iyede zu dewade newiye amê werte. Belka na dewe 
nêmezete biye, belka dırvetıne biye, belka jê dewa 
vırêne nêbiye, hema unca ki dewa ma biye.

Nıka na dewa vêsayiyede çêyi estê. Nıka ma wazeme 
ke dewa ho jê vırêni şê kerime. Nıka ma wazeme ke 
hetê mawo nêmezet têmam bo. Hetê mawo dırvetın 
wes bo. Ma wazeme ke dewa made tepiya zonê ma 
kesey bıvo. İtıqatê ma jê vıreni bıramiyo.Gurênayisê 
ma Endi naye sero wo.  
Wazeme ke dewê ke nıka toli yê e ki jê dewa ma şên 
vêne. Ê dewi ki wetrê wela adıri ra vırajiyê u ê ki 
dırvetiya ho wes bikerê.

Nu fotıraf de hasabê goni esta, hasabê xorteni, pi u 
domanu esta. Satê ri ya tepia 8000’ra jedê xortêni 
u isanê Boşnaki yena qırrkerdiş. Nu fotığrafe re 
vera şime Sareyevo. Serdarê eskerune Sırbi-Bosna 
Genarel Ratko Mladic telsizide se vano. -Ezo General 
Mladiç -Heya Generale mi vazê. -Nıka sımara von 
Çê Serdarinê(Cumhurbaşkanlığı sarayı) u Parle-
mento bomardımanı bıkeri. -Malayı müslümani 
bombardıman bıkeri,ke ki ez sımara van vınderi;a 
waxt vınderi.ok? -Heya ,Genareli mı.(1) Bosna Sırbi 
1992 yinede Sareyevo guret.4 ser ge bombardıman 
ge Tuzonişangah(Keskin nişanci) re 12000 (Des u 
dı hazar) insoni arde kiştene (1).Hama nu uzada 
vındero aslında Dina Mladiç‘i key naskerd,Sreb-
nenitzka da naskerd!! Srebnenitzka ; tek jüê qazaa 
müslümani wortê sarê Sırbi’de bi.Mladiçe u eskerune 
xo itha guret , Video da se va „Xefê xo cenme,en-
di waxtê ma ama”.Hala Video da se vato,şerkemi. 
„Ewro 11’ye amnene wertenê 1995’ne.Rozê bayrami 
arefeyde Sırbi Srebnenitzka’dey de mi.Ma ewro na 
qaza a Sırbi peyser guret.Na rozê rındekiye,millete 
ma Sırbine hediya keme.Rozê ama ,rozê ama ki ma 
zorbê müslümanı(Tırku) ra xefê na xo cenme (2). 
“Generali Sırbi-Bosna Ratko Mladiç. Na Video da 
vano ki endi qoka sıma(Boşnaku(müslümani-Tırk) 
ra vano) anme.Tepia Mladiç u eskerunê xo ama 
Patoçeri qampa aştiyê insonu UNO(Birlesmis mil-
letler Barış kampınna).İtha de taxminen 25000 
insonu bi.Sare Srebnenitzka u Patoçeri re remay ama 
itha.Çaê ;itha de eskerunê Hollandız (UNO) bi ,xo 
amey bısevkneri.Ma ki ameymê itha Eskeru Sırbi 
marê thao bese nêkono.Hama se bi.Otelê Fortana 
de Mladic u Karremans( Generali UNO) qatliamı , 
qırrkerdişe etniki Boşnaku qeseykenê. Qeseykeni, 
tepia Mladiç hin biyo hersin hin zırçeno ki vano „ 
Ero mıre vaze; ma ameyme itha ,eskerune to mare 
hücum keno ,nêkono!! Çhekune ne xo panê ,nêpanê 
!! vaze… welate me terq keri.“(3) tabi Karremans sas 
biyo bend,ters kute zerre i. Vano „Ez generali berz 
re von.i re von ,o bin re von … ok(3)“. Endi Mladiç 
plane xo ano vera xo. Game u game sono. Wenge 
Mladiç endi gınana wor.Perskono „Tı zewejiyao? Çan 

domanê to esto? „Tepia vano bira sımana?Hollandıze 
General „ nê „ vano. Mladiç reyna vano“ sarabe sıpi 
bısme ,heya vano“. Endi vergu vesanu verê kamerau 
da herçi arda tamam,qayıd bi.. NATO u UNO herçi 
endi zanono hama rehet vindeno.Nu çiko? Çêveri 
qamp kene ra ,eskerune Sırbi milleti Boşnaku ceni u 
comardi u xortu daydane jubin. Youtube zaf Video 
esto!! Verê çêveri qamta da se keno. Leê Tım teçizat 
eskerune xo de, domani Boşnaku ra çikolata dano,se-
keru dano,bêtıfango sivil re vano: Ma sımara karıs 
nêbenme.Meterseri…. Tabi Eskerune Holladızı(Tım 
teçizat çino ,ini aslında Eskerune Aşti(Barış asker-
i(UNO)) Mladiç ra sound guret;Ni ki qamta vındene 
inire karıs nêben me.İni cene ,cae xo cawerdene,kam 
kot wazono uzada cawerdene . Qamp ta raşto ;nun 
nêmendo çino,wesaniyi,tesaniy amo.Ilacu endi 
kediy( Arevêye Tıru qampa herçi aredeni hama Sırbi 
gureteni ,nêwerdeni Tıru şeri uza ) Hollandızı Gen-
eral , Mladiç re her çi vato,hama kam gos dano.Zerê 
qatilde „Xef ”(intikam) esto.Xermetu jü otobuze , 
cüamordi u xortu jü otobuza kune zere.Leê Eskerune 
Hollandıze de nu fotığraf, nu Video ki verê çimenani 
ini de biy. Xo vir ra nêkeni ,nêkerdenê. Coka zanetine 
,uzade zaf çê(aile) bi, hama perune lete kerd. Çaê 
qırrkerdiş ser. Cüamordi ane nejdiye qampa kisene. 
Hama jedê eskerune Hollandız na raşto hekatu da 
tepia,tayine Probleme psikoloji di,tayine xo kişt(d-
arde kerd),tayine ki va ke ma bêwijdani,bêinsaniye 
kerd berba weşiya xo srebnenitzka da ramon va ,çê 
xo bar kerdi şi Srebnenitzka.Tarix her çi nusno..inson 
ki her çiyo xo mezge de, wijdanide de nusno.Xo vir 
ra nêsono!! Her çi qayıd de ro. Srebnenitzka’da her çi 
qayıd doro van ya,UNO u NATO ki zanıteni!! Tey-
yareyê Ameriqanu(Air force) asmênde Sorti(Uçus) 
kerdi. Key? A saêtedi de. Endi Xermetu otoboze bin 
ra rusna.Caomordi ki otoboze ira ane nejdiya qamp. 
Tayine erzeni zere fabrikayi Akü dorme ra bomba 
erzeni ,tufangı erzene zere kıseni.İye ki tewerde pe 
guret destenê xo gıredayiy ebe tıfang ra nane pa,er-
zene zere çuxuri. Mesela Bilimu insoni cendeğe 
Boşnaku ki di;jede cendeğu da boji,kor,kafık her 
caê cendeğu da „qılaşiyeye dozer „di bırno. Coka 
dozer amo zere fabrikayide cendeğu eşto zere çhalu 

,çuxuri. 8000 jedê layıku,xorti,caomordi Boşnaki 
vejiya(4). Hama nu hekatu raşto!! Peê Mladiç de kam 
biy. Fransa u Urusya. Deste qefçilê Fransi her caê 
de bi Bosna da ki bi.1992-93 Genarale UNO-BOS-
NA Philippe MARILLION se vano” Ez u General 
Mladiç zaf amenmi telewe zaf feteliyini, Santraç 
qaykerdini. Xo Napolyon zaneteni. Xo gırseni serdarê 
gırsi Sırbistan(Büyük Sırbistan kurtarıcısı) diyini. 
Coka Cenevre’de(İşwiçre) Toplatiye Aştiye (Barıs 
görüsmelerini) destê xo ra dem da.Karadziç leê ide 
jê Kukla bi,her kes nı zaneteni. Nıka ez zaf bi sa,i pe 
gureti. Hama maa Srebnenitzka i af nêkeni (5) „.Hala 
nu bêarsısizyde şer keri.Merik her çeşit qefçiliğe 
wıraşt,uzade emr da. Peguret ra tepia vano ma feteliy 
me, jubin satranç qaykerd hin kerd…tepiyay ki vano 
maa Srebnenitzka i af nêkeno. Aslında i ,sımaki af 
nêkeno ,qatliamı her çi verê çimenana sıma (Fansa 
,Ewropa ,NATO,UNO….) da bi . NATO ki namê 
Mladiçre ilan ki da 5 milyon Dollar(Kam ki pe 
ceno ano yada ixbar kerd), Serdari eskerune Fransa 
(Fransa Genelkurmay başkanı) ama, leê Mladiç serva 
rehineyi 2 Pilote( Fransa) di.Tepia ramey şi Sır-
bistan,uzade ki diplomati Fransa rew be rew amene 
telewe ,(6). EU , Sırbistan’ra zaf zoru da u Mladiç 26 
Gulanê de 2011 Sırbistan da peguret.Hama her kesu 
zaneteni i uzade bi. Xêrbi Dügeli maxqemei Dina 
Den Haag de ; maxqeme sı�e kerd u Asmê 22 payize 
pêyen 2017 nat dewam kerd.Ratko Mladiç ,omrederg 
ceza guret. Qatil nıka zeredero, hama Sırbi ra i jede 
heskeni, sempatizane xo zafo .Tabii perunere nêv-
anme. Wertê Sırbi de rındo insoni ki bi ( esto), xıra-
vane ki bi (esto): cirane(Boşnaku) ya ki hawulano xo 
xelesna este.!!!!Hama xêrb zaf qefcilo. Pelge nêresoni 
ki mı nı bısnusne!! Hama tarix nu nusno!! Nalet şero 
Faşizm…. Çepe: 1-Youtube,BBC News Türkçe.Mlad-
ic yakalandı.Sırbistan’nın AB yolu açıldı. 2-Youtube 
Yek vücud. Bosna kasabı Ratko Mladiç”Türklerden 
intikam almanın vakti geldi”. - Youtube ,Recom.Ul-
zak Ratko Mladica i srpskıh vajnika u srebrenicu.(İn-
gilizce) 3-Youtube,Ratko Mladiç-Srebrenica Fortana 
Hotel 1 11/07/1995 4-YouTube.Der Kampf um Titos 
Erbe. 5-YouTube euronews.Mladiç,kendini Napolyon 
zannediyordu. 6-YouTube .Ratko Mladiç:Die Jagd 
nachdem Schlächter.

Jêdina awa deranê ma

Xêrê merdanê xo dana

Zonê xora


